
Madrilgo fiskaltzak GALen dosier guztiak
itxi nahi dituela salatu du Iruin abokatuak

GALeko kideak aske uzteak Estatuarekin duten lotura «argiago uzten» duela dio

Hur Gorostiaga / Baiona
<
Madrilgo Entzutegi Nazio-
naleko fiskaltzak GALeko
dosier guztiak itxi nahi
dituela salatu zuen liigo
Iruin abokatuak atzo
Baionan. Auzitegiek kon-
denatutakoak indultu
bidez aske gelditzeak
GAL eta Estatuaren arte-
ko loturak argiago uzten
dituela adierazi zuen.

OROIT ETA SALA kolektibo-
ak gonbidaturik bukatu berri
den Lasa-Zabala auziari
buruzko auziaz hitzaldia
eman zuen bart arratsean
Ifigo Iruinek Baionan.

Auziaren aurretik eta bitar-
tean defentsak auzia traba-
tzeko «egin ahal guztiak, legal
eta alegalak» egin zituela
salatu zuen Iruinek.

Abokatuaren arabera, une
honetan Madrilen GALen
ikerketan aurrera egiteko
borondaterik ez dago, eta
«fiskaltzak dosier guztiak
auzirik gabe ixteko nahia»
duela adierazi zuen, Peru-
Stein, Kattu eta Garcia Goe-
naren sumarioak aipaturik.
Baltasar Garzon epaileak
ere, «Lasa-Zabala auzia
bukatu bitartean instrukzio-
ak geldirik» dituela adierazi
zuen. Hala ere, «borroka juri-
dikoa» bukatu ez dela adiera-
zi zuen.

Hain zuen ere, Lasa-Zaba-
laren kasuan erabakiari hele-
gitea aurkeztu diotela adiera-
zi zuen. «Bost akusatuak tal-

Ifiigo Iruin abokatua eta Hartzea Lopez Oroit eta Sala taldeko kidea, atzoko agerraldian.

de armatuko kide zirela argi
frogatu da auzian, baina
auzitegia ez da ausartu hala
aitortzera». Gisa berean, tor-
tura akusazioa ez zela kon-
tuan hartu dio eta «Estatu
terrorismo izaera» onar dadin
egin dute errekurtsoa. Ildo
beretik, hilketak dauden
kasuetan kalte-ordaina 50
milioi pezetakoa izan ohi da,
baina Lasa-Zabala familiei 25
milioi pezeta besterik ez die-
tela eman salatu zuen.

«Auzi honek jurispruden-
tzia berri bat sortzen du.
Lehenago galkide mertzena-
rioak epaitu eta talde arma-

tuko kide gisa kondenatu
zituzten. Hauek, aldiz, ez dira
mertzenarioak, funtzionario-
ak baizik, eta hauen kasuan
legea ez dute berdin aplikatu
nahi», deitoratu zuen.

Jose Amedoren
askapena

Atzo, justuki, Jose Amedo
aske utzi zutela jakin zela
eta, Galindo eta bere kideak
aske utziko zituzten kezka ba
ote zuen galdeginik, «auzite-
giek terroristak direla adiera-
zi ondoan, Estatuak bere
terroristekin nahi duena egin

dezakeela» adierazi zuen.
«Aske uzte eta babeste
horrek, hain zuzen ere, Esta-
tua eta galkideen arteko lotu-
ra are argiago uzten du»,
adierazi zuen.

Azkenik, Frantziako poli-
ziek GALeko kideekin izan-
dako loturak salatu zituen,
«errefuxiatuei buruzko infor-
mazio lanetan paper garran-
tzitsua» jokatu zutela adie-
razteko. «Errefuxiatuen berri
Polizia frantsesetik Polizia
espainolera eta hortik GALe-
ko kide izan zirenen eskueta-
ra» heltzen zela adierazi
zuen.

Lizarra-Garaziko
Foroko kideak
Gasteizen bildu
ziren atzo

LIZARRA-GARAZIKO
alderdi eta sindikatuetako
ordezkariek bilera egin
zuten atzo Gasteizen, Efe
agentziak zabaldu zuenez.
Bileran, EHko Pernando
Barrena eta Arnaldo Otegi,
EAJko Markel Olano,
EAko Rafa Larreina eta
LABeko Rafa Diez izan
ziren, besteak beste. Efe-
ren iturrien arabera, apiri-
laren 12ko Batzorde
Iraunkorreko emaitzak
izan zituzten aztergai.
Egun horretan EAJk eta
EAk ETAri behin betiko
su-etena eskatzeko agiria
aurkeztu zuten, baina ez
zuten adostasunik lortu.
Bestalde, halako bilerak
egiten jarraituko dutela
adierazi zuten.

Espainiako eta
Frantziako Polizien
buruen kolaborazio
«ahaleginak»
zehaztu dituzte

PEDRO MORENES Espai-
niako Segurtasunerako
Estatu idazkaria Parisera
joan zen atzo, Frantziako
Poliziako buru Patrice
Bergougnouxekin biltzera.
Morenesekin batera,
Espainiako Poliziako eta
Guardia Zibileko zuzenda-
riak joan ziren, eta ETAren
kontrako kolaborazioan
egin beharreko «ahalegi-
nak» zehaztu zituzten
Frantziako ordezkariekin.

Ibarretxe eta Sanz adeitsu
mintzatu dira Pauen

CTParen bileran izan ziren biak elkarrekin atzo

CTP PIRINIO ATLANTIKOE-
TAKO Lan Komunitatearen
bileran izan ziren elkarrekin
atzo Miguel Sanz Nafarroako
lehendakaria eta Juan Jose
Ibarretxe EAEkoa, beste
hainbat tokitako buruzagie-
kin. Bi agintariek urtebete
baino gehiago zeramaten el-
karrekin egon gabe. Gainera,
ETAk su-etena apurtu zuene-
an Sanzek Euskadi-Nafarroa-
Akitania foroaren harremana
etetea erabaki zuen.
Atzo elkarrekin hitz egin

zuten une batez. CTPan parte
hartzeak lehen etendako
foroa berriz martxan jartzeko
balioko duen galdetu zioten
Ibarretxeri bilera ostean.
Esan zuen lanean jarraitu
behar dela, elkarlanaren
ondorioa ez dela Nafarroako
eta EAEko Gobernuetarako
onura, «bi komunikateetako
bizilagunen onurararako bai-
zik». «Niretzat, lehendakari
gisa, herritarren ongizatea
eztabaida politikoen gainetik
dago». azaldu zuen.
Bestetik, CTParen lana
txalotu zuen Ibarretxek.

Juan Jose Ibarretxe eta Miguel Sanz, atzo, elkar agurtzen.

